
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ডাক্তার বাবু বক্তা;—

প্রথম পরিচ্ছেদ।

 “ইংরাজী ১৮৮৬ সাল হইতে ৬ বৎসরের জন্য আমি কয়েদী। ঐ বৎসরে কলিকাতা মহানগরীর মহামান্য সেসন আদালতে গুরুতর অপরাধে দণ্ডিত হইয়া এই অসহনীয় কষ্ট ভোগ করিতেছি।

 কয়েদী অবস্থায় রাত্রিদিন জেলের মধ্যে থাকিতে হয়। বাহিরে যাইবার আমার অধিকার নাই, আমি ইচ্ছামত কোন কার্য্য করিতে পারি না। সমস্তদিন কঠিন পরিশ্রম করি, কিন্তু তাহাতেও যশ নাই, বরং পদে পদে গালি ও লাঞ্ছনা ভোগ করিতে হয়।

 বিনাদোষে বেত্রাঘাতে শরীর ক্ষত বিক্ষত হইয়াছে,পায়ে বেড়ীর কড়া পড়িয়াছে, গলায় লোহার হাসুলির দাগ হইয়াছে।

 মনে সুখ নাই। সর্ব্বদাই অসুখে দিন যাপন করিতে হয়। পরিধানে বস্ত্র নাই—জাঙ্গিয়া পরিয়া থাকিতে হয়। উদরে অন্ন নাই—কুৎসিত মোটা চাউলের ভাত খাইতে হয়। পেট ভরিয়া যে কতদিন খাই নাই, তাহা মনে করিয়াও আনিতে পারি না। এক কথায়, আমার কষ্টের ও দুঃখের শেষ নাই।

'https://bn.wikisource.org/w/index.php?title=পাতা:ডিটেক্টিভ_পুলিস_(প্রথম_কাণ্ড)_-_প্রিয়নাথ_মুখোপাধ্যায়.pdf/৯&oldid=1661081' থেকে আনীত

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৫:৩৩টার সময়, ২৯ ডিসেম্বর ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

